
Bogologolo go ne go nna pitse mo polaseng 
e ntle. Leina la pitse e, e ne e le Tsutsudupa. 
E ne e le pitse e tona - tona.

Tsutsudupa e ne e rata motogo tota. Nako 
le nako e ne e gabola motogo. E ne e kete 
motogo o, o aga mesifa ya Tsutsudupa.

Tsutsudupa e ne e rata go potologa 
polase go bogela diruiwa tsa polase. Fela 
Tsutsudupa e ne e boifa boramoše.

Tsutsudupa e ne e rata gape le go leba 
letsatsi fa le wela. E ne e le leba e kete e le 
makaletse.

Mo mesong pele Tsutsudupa e tsamaya 
- tsamaya, e ne e bogela boramoše. 
Boramoše ba ne ba itse gore Tsutsudupa e a 
ba boifa. Ka jalo, ba ne ba rata go e rumola.

E rile fa Tsutsudupa e bona ramoše fa 
mosimeng, ya sia ka lebelo le legolo la poifo.

Fa Tsutsudupa e ntse e taboga, ya kopana le 
ramoše. Tsutsudupa ya tsielega.

Ka bonako, Tsutsudupa ya boela morago ka 
lebelo le legolo. Tsutsudupa ya taboga e sa 
lebe morago.

Ramoše a lelekisa Tsutsudupa. Yanna 
Tsutsudupa! Ramoše, Tsutsudupa! Ramoše! 
Ka lebelo.

Tsutsudupa a kopana gape le ramoše wa 
bobedi ka sejana sa motogo. 

Tsutsudupa ya raga sejana. Motogo wa 
gasagana. Ramoše a leba Tsutsudupa le 
motogo ka go akabala.

Tsutsudupa ya gabola motogo o o 
gasaganeng. A motogo o o monate!

Go tloga ka lona letsatsi leo, Tsutsudupa le 
ramoše ba simolola go ratana. Ba simolola 
go abelana motogo.

Ba simolola go leba lebelela letsatsi fa le 
wela.Ba ne ba keteka letsatsi le letsatsi.

Boramoše ba tsalana le pitse. Go rumolana 
le go boifana ga fela. Diruiwa tsa ratana ka 
lerato le legolo.


